КОМИ РЕСПУБЛИКАСА ВЕСЬКÖДЛАН КОТЫРЛÖН
Ш У Ö М
Коми Республика мутасын уна патераа керкаяслысь, мый стрöитöм дырйи стрöитчысьöн торкöма пайöн стрöитчöмын участвуйтысьяслысь инöдсö да оланпас серти интересъяссö, реестр лöсьöдан, нуöдан пöрадок да формаяс урчитöм да Коми Республика мутасын уна патераа керкаяс пайöн стрöитöмын участвуйтысьяслысь, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн, реестр лöсьöдан, нуöдан пöрадок да формаяс урчитöм йылысь

Россия Федерацияса гражданалысь  - Коми Республика мутасын уна патераа керкаяс пайöн стрöитöмын участвуйтысьяслысь инöд да оланпас серти интересъяс дорйöм кузя канму отсöг мераяс йылысь» Коми Республикаса Оланпас збыльмöдöм могысь Коми Республикаса Веськöдлан котыр шуис:

1. Урчитны:

1) Коми Республика мутасын уна патераа керкаяслысь, мый стрöитöм дырйи стрöитчысьöн торкöма пайöн стрöитчöмын участвуйтысьяслысь инöдсö да оланпас серти интересъяссö, реестр лöсьöдан, нуöдан пöрадок да форма 1 №-а содтöдын индöм серти;

2) Коми Республика мутасын уна патераа керкаяс пайöн стрöитöмын участвуйтысьяслысь, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн, реестр лöсьöдан, нуöдан пöрадок да форма 2 №-а содтöдын индöм серти.
2. Тайö шуöмыс вынсялö сійöс официальнöя йöзöдан лунсянь 10 лун кольöм бöрын. 

Коми Республикаска Юралысь                                                   В. Гайзер

Сыктывкар

2013 вося ода-кора тöлысь 7 лун

142 №

Коми Республикаса Веськöдлан котырлöн

2013 вося ода-кора тöлысь 7 лунся 142 №-а шуöм дорö

1 №-а СОДТÖД

Коми Республика мутасын уна патераа керкаяслысь, мый стрöитöм дырйи стрöитчысьöн торкöма пайöн стрöитчöмын участвуйтысьяслысь инöдсö да оланпас серти интересъяссö, реестр лöсьöдан, нуöдан 
ПÖРАДОК ДА ФОРМА
1. Тайö Пöрадокнас ладмöдöма Коми Республика мутасын уна патераа керкаяслысь, мый стрöитöм дырйи стрöитчысьöн торкöма пайöн стрöитчöмын участвуйтысьяслысь инöдсö да оланпас серти интересъяссö, реестр лöсьöдöмсö, нуöдöмсö, а сідзжö урчитöма  сылысь формасö (водзö лöсялöмöн – мытшöда объектъяслöн реестр, Пöрадок, уна патераа керка). 

2. Мытшöда объектъяслысь реестр нуöдан шӧр могъяс:

лöсьöдны юöр банк организацияяс кузя, кутшöмъяс кыскöны гражданалысь сьöм, медым стрöитны уна патераа оланін «Уна патераа керкаяс да мукöд эмбур объект пайöн стрöитöмын участвуйтöм йылысь да Россия Федерацияса öткымын оланпастэчас актö вежсьöмъяс пыртöм йылысь» Федеральнöй оланпас серти (водзö – стрöитчысь), да кутшöмъяс оз збыльмöдны пайöн стрöитчöмын участвуйтан сёрнитчöмъяс кузя ассьыныс кӧсйысьӧмъяссö либö торкалöны стрöитчöмын пайöн участвуйтöм йылысь оланпастэчаслысь корöмъяс;

юöртны пайöн стрöитчöмын участвуйтысьяслы, сы лыдын потенциальнöйяслы, «Öтуввез» юöр да телекоммуникационнöй везйын мытшöда объектъяслысь реестр йöзöдöмöн тайö Пöрадоклöн 16 пункт серти сы йылысь, мый лоис подулöн, медым пыртны уна патераа керкасö мытшöда объектъяслöн реестрö.

3. Мытшöда объектъяслысь реестр лöсьöдö да нуöдö Коми Республикаса архитектура, стрöитчöм да коммунальнöй овмöс министерство (водзö – уполномочитöм орган).

4. Уполномочитӧм орган лӧсьӧдӧ мытшӧда объектъяслысь реестр уна патераа керкаяс да (либӧ) мукӧд эмбур объект пайӧн стрӧитӧм юкӧнын контроль да дӧзьӧр збыльмӧдӧм бӧрын лоӧм юӧр вылӧ подуласьӧмӧн уна патераа керка стрӧитӧм юкӧнын серпаслысь мониторинг нуӧдӧмӧн.

5. Мытшӧда объектъяслӧн реестрӧ уна патераа керка пыртӧм вылӧ подулӧн лоӧ татшӧм ӧти либӧ некымын помка:

1) уна патераа керка стрӧитӧм вылӧ гражданалысь сьӧмсӧ босьтӧма корӧмъяс торкалӧмӧн, мый урчитӧма «Уна патераа керкаяс да мукöд эмбур объект пайöн стрöитöмын участвуйтöм йылысь да Россия Федерацияса öткымын оланпастэчас актö вежсьöмъяс пыртöм йылысь» Федеральнöй оланпас серти;

2) бӧръя кык отчётнӧй кадколастысь дырджык стрӧитчысь оз кутчысь сылӧн удж серти сьӧм зумыдлун нормативъясӧ, мый урчитӧма “Стрӧитчысьлӧн удж серти сьӧм зумыдлун донъялан нормативъяс йылысь” Россия Федерацияса Веськӧдлан котырлӧн 2006 во косму тӧлысь 21 лунся 233 №-а шуӧмӧн;

3) стрӧитчысь серти арбитражнӧй ёрдӧн панӧма банкротство йылысь делӧ;

4) стрӧитчысьӧн:

а) абу заводитӧма стрӧитны уна патераа керка стрӧитчӧм вылӧ разрешение сетан кадпассянь 6 тӧлысьӧн либӧ уна патераа керка стрӧитны дугӧдӧма;

б) сувтӧдӧма  стрӧитчысьлӧн проектнӧй декларацияӧн артыштӧм объект уджӧ пыртан кадсӧ 6 тӧлысьысь унджык вылӧ.

6. Уна патераа керкасӧ пыртӧма мытшӧда объектъяслӧн реестрӧ уполномочитӧм органлӧн тшӧктӧдӧн тайӧ Пӧрадоклӧн 5 пунктын индӧм помкаяс урчитӧмсянь 10 уджалан лунӧн, мый йылысь юӧртӧны стрӧитчысьлы мытшӧда объектъяслӧн реестрӧ уна патераа керка пыртан лунсянь 5 уджалан лунӧн гижӧда уведомление мӧдӧдӧмӧн.

7. Уна патераа керка мытшӧда объектъяслӧн реестрысь киритӧм вылӧ подулӧн лоӧ:

1) тайӧ Пӧрадоклӧн 8 пунктын индӧм гижӧда шыӧдчӧм сетан кадпас вылӧ пайӧн стрӧитчӧмын участвуйтысьяс водзын кӧсйысьӧмъяс тырвыйӧ стрӧитчысьӧн збыльмӧдӧм;

2)  тайӧ Пӧрадоклӧн 8 пунктын индӧм гижӧда шыӧдчӧм сетан кадпас вылӧ тайӧ Пӧрадоклӧн 5 пунктса 1 пунктув серти мытшӧда объектъяслӧн реестрӧ пыртӧм вылӧ подулӧн лоӧм помкасӧ стрӧитчысьӧн бырӧдӧм;

3) водзӧ мунысь кык отчётнӧй кадколастӧ стрӧитчысьӧн тайӧ Пӧрадоклӧн 5 пунктса 2 пунктув серти сьӧм боксянь зумыдлун нормативъясӧ кутчысьӧм;

4) Россия Федерацияса оланпастэчасӧн урчитӧм пӧрадок серти тайӧ Пӧрадоклӧн 5 пунктса 3 пунктулӧн артыштӧм подувъяс кузя мытшӧда объектъяслӧн реестрӧ объектсӧ пыртӧм случай дырйи стрӧитчысь дорӧ гражданалысь корӧмъяс эскӧдӧм;

5)  стрӧитчысьӧн заводитӧма стрӧитны либӧ бӧр заводитӧма  стрӧитны уна патераа керка, сэтшӧм случай дырйи, кор объектсӧ пыртӧма мытшӧда объектъяслӧн реестрӧ подув серти, мый артыштӧма тайӧ Пӧрадоклӧн 5 пунктса 4 пунктувлӧн “а” пунктулӧн, тайӧ Пӧрадоклӧн 8 пунктын индӧм гижӧда шыӧдчӧм сетан кадпас вылӧ.

8. Уна патераа керкасӧ киритӧны мытшӧда объектъяслӧн реестрысь татшӧм подув вылын:

а) мытшӧда объектъяслӧн реестрӧ пыртӧм уна патераа керка стрӧитысьлӧн гижӧда шыӧдчӧм серти, кытчӧ пуктӧма документъяс, кутшӧмъяс эскӧдӧны подувъяссӧ, мый серти позьӧ киритны уна патераа керкасӧ мытшӧда объектъяслӧн реестрысь, мый индӧма тайӧ Пӧрадоклӧн 7 пунктын;

б) уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧм юкӧнын контроль да дӧзьӧр збыльмӧдӧм серти уполномочитӧм органӧн сэтшӧмтор казялӧм, мый стрӧитчысь тырвыйӧ збыльмӧдӧ кывкутӧмъяссӧ пайӧн стрӧитчӧмын участвуйтысьяс водзын.

9. Гижӧда шыӧдчӧмсӧ да документъяссӧ (водзӧ – шыӧдчӧм), мый индӧма тайӧ Пӧрадоклӧн 8 пунктса “а” пунктын, мӧдӧдӧ стрӧитчысь уполномочитӧм органӧ.

10. Шыӧдчӧмсӧ пасйӧны да уполномочитӧм органӧн шыӧдчӧм пӧлучитӧмсӧ эскӧдӧны пӧрадок серти, мый вынсьӧдӧма уполномочитӧм органӧн да мый йӧзӧдӧма “Ӧтуввез” юӧр да телекоммуникационнӧй везйын  уполномочитӧм органлӧн официальнӧй сайтын индӧм ногӧн вынсьӧдан лунӧдз 3 уджалан лунысь оз сёрджык. 

11. Уполномочитӧм орган стрӧитчысьлӧн шыӧдчӧм вылӧ подуласьӧмӧн сыӧн шыӧдчӧм пасъян лунсянь 20 лунӧн прӧверитӧ стрӧитчысьӧн сетӧм юӧрсӧ.

12. Уполномочитӧм органӧн прӧверка нуӧдӧм помшуӧмъяс серти прӧверка помасянь лунсянь 10 лунӧн примитӧ решение (уполномочитӧм органлысь тшӧктӧд) сы йылысь, медым киритны уна патераа керкасӧ мытшӧда объектъяслӧн реестрысь либӧ ӧткажитны киритны уна патераа керкасӧ мытшӧда объектъяслӧн реестрысь. Примитӧм решение йылысь юӧртӧны стрӧитчысьлы уполномочитӧм органӧн гижӧда уведомление мӧдӧдӧмӧн лӧсялана решение примитан лунсянь 5 уджалан лунӧн  (кор примитӧма решение киритны уна патераа керкасӧ мытшӧда объектъяслӧн реестрысь, индӧны тайӧ ӧткажитӧмлысь помкасӧ).

13. Уна патераа керкасӧ мытшӧда объектъяслӧн реестрысь киритӧмын ӧткажитӧм йылысь решение примитӧм вылӧ подулӧн лоӧ  стрӧитчысьӧн документъяс сетӧм, кутшӧмъяс оз эскӧдны сэтшӧм подувсӧ, мый серти вермасны киритны уна патераа керкасӧ тайӧ Пӧрадоклӧн 7 пунктын индӧм мытшӧда объектъяслӧн реестрысь. 

14. Уна патераа керка стрӧитысь, код серти примитӧма мытшӧда объектъяслӧн реестрысь уна патераа керка киритӧмын ӧткажитӧм йылысь решение, вермӧ выльысь шыӧдчыны, медым киритны мытшӧда объектъяслӧн реестрысь, кор бырӧдас помкаяссӧ, кутшӧмъяс лоисны подулӧн ӧткажитӧм вылӧ.

15. Тайӧ Пӧрадоклӧн 8 пунктса  “б” пунктулын индӧм подувъяс серти мытшӧда объектъяслӧн реестрысь уна патераа керка киритӧм йылысь решение примитӧ уполномочитӧм орган тайӧ подув урчитан лунсянь 10 уджалан лунӧн.

16. Мытшӧда объектъяслысь реестр нуӧдӧны тайӧ Пӧрадок дорӧ содтӧд серти форма кузя.

17.  Мытшӧда объектъяслысь реестр нуӧдӧны бумага вылын да электроннӧя.

18.  Мытшӧда объектъяслысь реестрсӧ йӧзӧдӧны “Ӧтуввез” юӧр да телекоммуникационнӧй везйын уполномочитӧм органлӧн официальнӧй сайтын мытшӧда объектъяслӧн реестрӧ уна патераа медводдза керка пыртан лунсянь 5 уджалан лунӧн. “Ӧтуввез” юӧр да телекоммуникационнӧй везйын уполномочитӧм органлӧн официальнӧй сайтын мытшӧда объектъяслысь реестр выльмӧдӧны мытшӧда объектъяслӧн реестрӧ уна патераа керка пыртӧм (киритӧм) йылысь да индӧм реестрӧ вежсьӧмъяс пыртӧм йылысь решение примитан лунсянь 3 уджалан лунӧн.

Коми Республика мутасын 

уна патераа керкаяслöн, мый стрöитöм дырйи 

стрöитчысьöн торкöма пайöн стрöитчöмын 

участвуйтысьяслысь инöдсö да 

оланпас серти интересъяссö, 

реестр лöсьöдан, нуöдан пöрадок  да форма дорö

СОДТÖД

 Форма
Коми Республика мутасын уна патераа керкаяслöн 

РЕЕСТР, 

мый стрöитöм дырйи стрöитчысьöн торкöма пайöн стрöитчöмын участвуйтысьяслысь инöдсö да оланпас серти интересъяссö
	д/в №

	Объектлöн (пошта да (либö) стрöитчан) инпас 
	Стрöитчысьлöн, пöдрада организацияяслöн ним да инпас (юридическöй да пошта) 


	Му участоклöн кадаст-
рöвöй 
номер 

	Му участок вылӧ стрӧитчысьлӧн инӧд йылысь юӧр (подув, реквизитъяс, документъяслӧн вына кад)
	Стрӧитчӧм вылӧ сетӧм разрешениеяс йылысь да налӧн вына кад йылысь юӧр 
	Объектлӧн серпас да сійӧс  опишитӧм
	Реестрӧ объектсӧ пыртан помка
	Объектлӧн дасьлун тшупӧд (%)
	Сёрнитчӧмъяс кырымалысь граждана лыд
	Мытшӧда объект уджӧ пыртан артыштӧм  кад (д/м/г)
	Уна патераа керка реестрӧ пыртӧм /сэтысь киритӧм йылысь решениелӧн кадпас да номер

	1
	2
	3
	4
	5
	6
	7
	8
	9
	10
	11
	12


Коми Республикаса Веськöдлан котырлöн

2013 вося ода-кора тöлысь 7 лунся 142 №-а шуöм дорö

2 №-а СОДТÖД

Коми Республика мутасын уна патераа керкаяс пайöн стрöитöмын участвуйтысьяслысь, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн, реестр лöсьöдан, нуöдан
ПÖРАДОК ДА ФОРМА
1. Тайö Пöрадокöн ладмöдöма Коми Республика мутасын уна патераа керкаяс пайöн стрöитöмын участвуйтысьяслысь, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн, реестр лöсьöдöмсö, нуöдöмсö, а сідзжö урчитöма сылысь формасö (водзö – реестр). 
2. Реестрсӧ лӧсьӧдӧ да нуӧдӧ Коми Республикаса архитектура, стрӧитчӧм да коммунальнӧй овмӧс министерство (водзӧ – уполномочитӧм орган) тайӧ Пӧрадок дорӧ 1 содтӧд серти форма кузя гражданалӧн шыӧдчӧмъяс вылӧ подуласьӧмӧн, кутшӧмъясӧс пасйӧма урчитӧм пӧрадок серти Коми Республика мутасын (водзӧ – граждана), мый сетӧны уполномочитӧм органӧ тайӧ Пӧрадок дорӧ 2 содтӧд серти форма кузя.

3. Реестрö пыртöм могысь шыöдчöмкöд граждана пуктöны: 

1) паспортлысь либö мортöс эскöдысь мукöд документлысь копия; 

2) Коми Республика мутасын пайöн стрöитчöмын участвуйтан лöсялан сёрнитчöмлысь, сійö сёрнитчöм дорö содтöд артмöдчöмъяслысь (кор эм) копияяс (водзö – сёрнитчöм);

3) мынтысян документъяслысь копияяс, кутшöмъяс эскöдöны пайöн стрöитчöмын участвуйтысьлысь сёрнитчöм кузя мынтысян кывкутöмсö;

4) ёрдлöн оланпас серти вынсялöм решениелысь копия, мый эскöдö стрöитчысьöн гражданалысь инöд да оланпас серти интересъяс торкалöмсö сыкöд йитöдын, мый оз збыльмöд либö оз колана ногöн збыльмöд ассьыс могъяссö, мый артмö уна патераа керка пайöн стрöитöмын участвуйтан сёрнитчöмъясысь, мый кырымалöма пайöн стрöитчöмын участвуйтысьяс да стрöитчысьяс костын «Уна патераа керкаяс да мукöд эмбур объект пайöн стрöитöмын участвуйтöм йылысь да Россия Федерацияса öткымын оланпастэчас актö вежсьöмъяс пыртöм йылысь» Федеральнöй оланпас серти.

Тайӧ пунктса 1 да 4 пунктувъясын индӧм документ копияяссӧ сетӧны ӧттшӧтш налысь оригиналъяссӧ сетӧмӧн да найӧс эскӧдӧ примитысь морт.

Сэтшӧм случай дырйи, кор документъяссӧ мӧдӧдӧма пошта йитӧд организация пыр, мӧд организация пыр, коді вайӧ корреспонденция, сэки тайӧ пунктса 1 да 4 пунктувъясын индӧм документъяслысь копияяссӧ колӧ эскӧдны федеральнӧй оланпастэчасӧн урчитӧм пӧрадок серти.

4. Сетӧм документъяслӧн стӧчлун да збыльлун вӧсна кывкутӧ гражданин.

5. Веськыда приём вылын шыӧдчӧмсӧ сыкӧд индӧм документъясӧн пасйӧны да шыӧдчӧм сетысь гражданинлы сетӧны шыӧдчӧм да сыкӧд пуктӧм документъяс сетӧм йылысь гижсьӧг налысь лыддьӧг, уполномочитӧм органӧн пӧлучитан кадпас да кад индӧмӧн.

Сэтшӧм случай дырйи, кор шыӧдчӧмсӧ да сыкӧд пуктӧм документъяссӧ мӧдӧдӧма пошта йитӧд организация пыр, мӧд организация пыр, коді вайӧ корреспонденция, сэки гижсьӧгсӧ мӧдӧдӧны гражданинлӧн инпас вылӧ пошта пыр шыӧдчӧм да сыкӧд пуктӧм документъяс уполномочитӧм органын пасъян лунсянь 5 уджалан лунӧн.

Пошта йитӧд пыр, мӧд организация пыр, коді вайӧ корреспонденция, шыӧдчӧм да сыкӧд пуктӧм документъяс сетан кадпасӧн лыддьыссьӧ найӧс уполномочитӧм органын пасъян кадпас.

Пошта йитӧд пыр, мӧд организация пыр, коді вайӧ корреспонденция, мӧдӧдӧм шыӧдчӧм да сыкӧд пуктӧм документъяс пасйӧны уполномочитӧм органӧ воан лунсянь 1 уджалан лунӧн.

Уполномочитӧм орган нуӧдӧ учёт реестрӧ пыртӧм йылысь гражданалысь шыӧдчӧмъяс серти шыӧдчӧм воан лунӧ шыӧдчӧмъяс пасъян журналын пасйӧмӧн шыӧдчысьлысь овсӧ, нимсӧ да вичсӧ, сылысь оланінсӧ да шыӧдчӧм воан кадпассӧ да кадсӧ индӧмӧн.

6. Уполномочитӧм орган шыӧдчӧм да тайӧ Пӧрадоклӧн 3 пункт серти сетӧм документъяс вылӧ подуласьӧмӧн шыӧдчӧм да сыкӧд пуктӧм документъяс сыӧн пасъян лунсянь 30 лунӧн прӧверитӧ юӧрлысь збыльлунсӧ, а сідзжӧ тайӧ Пӧрадоклӧн 3 пунктӧн урчитӧм корӧмъяслы документъяслысь лӧсяланлунсӧ.

7. Шыӧдчӧм да сыкӧд пуктӧм документъяс прӧверитан помшуӧмъяс серти уполномочитӧм орган тайӧ Пӧрадоклӧн 6 пунктын индӧм кадӧ примитӧ реестрӧ гражданинӧс пыртӧм йылысь да реестрӧ гражданинӧс пыртӧмын ӧткажитӧм йылысь решение. 

8. Гражданинӧс реестрӧ пыртӧмын ӧткажитӧм вылӧ подулӧн лоӧ:

1) гражданинӧн сетӧма абу став документсӧ, мый индӧма тайӧ Пӧрадоклӧн 3 пунктын;

2) гражданинӧн сетӧм документъясын эм абу збыль юӧр. 

Кор эм паныд юӧр сетӧм документъясын да (либӧ) кор  документъяслӧн сюрӧсыс да (либӧ) оформитӧмыс оз лӧсяв оланпастэчаслӧн корӧмъяслы, сэки уполномочитӧм орган прӧверитӧ, лӧсялӧны-ӧ индӧм юӧръясыс збыльлунлы шыӧдчӧм да сыкӧд пуктӧм документъяс уполномочитӧм органӧн пасъян лунсянь запросъяс 5 уджалан лунӧн мӧдӧдӧмӧн органъясӧ да организацияясӧ, кутшӧмъяслӧн эм татшӧм юӧрыс. Та дырйи реестрӧ гражданинӧс пыртӧм йылысь либӧ реестрӧ гражданинӧс пыртӧмын ӧткажитӧм йылысь решение примитан кадыс нюжӧдсьӧ уполномочитӧм органса юрнуӧдысьӧн либӧ сыӧн уполномочитӧм органӧн кад вылӧ, мый колӧ корана юӧр пӧлучитӧм вылӧ, но 30 календарнӧй лун вылӧ оз дырджык вылӧ, мый йылысь юӧртӧны гражданинлы гижӧда уведомление мӧдӧдӧмӧн лӧсялана запрос (запросъяс) мӧдӧдан лунсянь 5 уджалан лунӧн.

  Пӧлучитӧм юӧр вылӧ подуласьӧмӧн, мый эскӧдӧ сетӧм юӧрлысь абу збыльлунсӧ, уполномочитӧм орган тайӧ пунктса нёльӧд абзацын индӧм запрос вылӧ бӧръя вочакыв пӧлучитан лунсянь 5 уджалан лунӧн примитӧ решение ӧткажитны пыртны  гражданинӧс реестрӧ.

Сетӧм юӧрлысь збыльлунсӧ эскӧдысь пӧлучитӧм юӧр  вылӧ подуласьӧмӧн уполномочитӧм орган тайӧ пунктса  нёльӧд абзацын индӧм запрос вылӧ бӧръя вочакыв пӧлучитан лунсянь 5 уджалан лунӧн примитӧ решение пыртны гражданинӧс реестрӧ.

9. Примитӧм решение йылысь гражданинлы юӧртӧ уполномочитӧм орган гижӧмӧн лӧсялана решение примитан лунсянь 10 уджалан лунӧн (ӧткажитан помкасӧ индӧмӧн сэк,  кор примитӧма решение ӧткажитны пыртны гражданинӧс реестрӧ).

10. Уполномочитӧм орган лӧсьӧдӧ учётнӧй делӧ быд  гражданин серти, коді сетіс шыӧдчӧмсӧ, кытчӧ колӧ пуктыны тайӧ Пӧрадоклӧн 3 пунктын индӧм документъяс да гражданин серти примитӧм решение.

11. Граждана, кодъяс серти примитӧма решение ӧткажитны реестрӧ пыртӧмын, вермасны выльысь шыӧдчыны, медым пыртны реестрӧ ӧткажитӧм вылӧ подулӧн лоӧм помкасӧ бырӧдӧм бӧрын.

Реестрӧ гражданаӧс пыртӧм йылысь примитӧм решениеяс вылӧ подуласьӧмӧн уполномочитӧм орган лӧсьӧдӧ индӧм реестрсӧ уполномочитӧм органӧн шыӧдчӧмъяс да накӧд пуктӧм документъяс пӧлучитан кадпас да кад тӧд вылӧ босьтӧмӧн.

12. Сэтшӧм случай дырйи, кор реестрӧ пыртігӧн гражданинӧн сетӧм документъясын индӧм юӧрыс вежсьӧ, гражданин вермӧ шыӧдчыны уполномочитӧм органӧ реестрӧ вежсьӧмъяс пыртӧм йылысь лӧсялана шыӧдчӧм сетӧмӧн да документъясӧн, кутшӧмъяс эскӧдӧны водзын индӧм юӧрлысь вежсьӧмсӧ.

Гражданин вермӧ аслас кӧсйӧм серти шыӧдчыны уполномочитӧм органӧ  шыӧдчӧмӧн, медым киритны реестрысь помкасӧ подулавтӧг.

13. Реестрӧ вежсьӧмъяс пыртӧм йылысь гражданинлӧн шыӧдчӧм да сыкӧд пуктӧм документъяс, а сідзжӧ реестрысь киритӧм йылысь шыӧдчӧм видлавсьӧны тайӧ Пӧрадоклӧн 5 пункт серти.

14.  Реестрӧ вежсьӧмъяс пыртӧм йылысь гражданинлӧн шыӧдчӧм да сыкӧд пуктӧм документъяс, а сідзжӧ реестрысь киритӧм йылысь шыӧдчӧм помшуӧмъяс серти уполномочитӧм орган гражданинлысь шыӧдчӧм пасъян лунсянь 30 лунӧн примитӧ решение пыртны реестрӧ вежсьӧмъяс (тшӧтш реестрӧ лӧсялана вежсьӧмъяс пыртӧмӧн) либӧ ӧткажитны пыртны реестрӧ вежсьӧмъяс, киритны гражданинӧс реестрысь (тшӧтш гражданинӧс реестрысь киритӧмӧн).

15. Реестрӧ вежсьӧмъяс пыртӧмын ӧткажитӧм вылӧ подулӧн лоӧ гражданинӧн документъяс сетӧм, кутшӧмъяс оз эскӧдны водзын индӧм юӧрлысь вежсьӧмсӧ.

16. Примитӧм решение йылысь гражданинлы юӧртӧ уполномочитӧм орган гижӧмӧн лӧсялана решение примитан лунсянь 10 уджалан лунӧн (ӧткажитан помкасӧ индӧмӧн сэк, кор примитӧма решение ӧткажитны пыртны реестрӧ вежсьӧмъяс).

Граждана, код серти примитӧма решение ӧткажитны пыртны реестрӧ вежсьӧмъяс, вермасны выльысь шыӧдчыны, медым пыртны вежсьӧмъяс реестрӧ ӧткажитӧм вылӧ подулӧн лоӧм помкаяссӧ бырӧдӧм бӧрын.

17. Уполномочитӧм орган примитӧ решение киритны гражданинӧс реестрысь татшӧм случайяс дырйи:

1) тайӧ Пӧрадоклӧн 12 пунктын индӧм реестрӧ пыртӧм гражданинлӧн шыӧдчӧм серти;

2) юӧр подув серти, мый пӧлучитӧма уна патераа керкаяс да (либӧ) вӧрзьӧдны позьтӧм мукӧд объект пайӧн стрӧитӧм юкӧнын контроль да дӧзьӧр нуӧдігӧн, мый эскӧдӧ татшӧмтор:

а) реестрӧ пыртӧм гражданин стрӧитчысьлысь, коді  абу збыльмӧдӧма сёрнитчӧм кузя кывкутӧмъяссӧ, перйӧма ущерб сьӧм урчитӧм пӧрадок серти;

б) уна патераа керкаын стрӧитӧмӧн помавтӧм объект вылӧ эмбур инӧдсӧ вуджӧдӧма реестрӧ пыртӧм гражданинсянь мӧд мортлы;

в) реестрӧ пыртӧм гражданинсянь стрӧитчысь дорӧ корӧм инӧдсӧ вуджӧдӧма мӧд мортлы;

г) уна патераа керкасӧ, мый стрӧитӧмын участвуйтысьӧн лоӧ реестрӧ пыртӧм гражданин, пыртӧма уджӧ урчитӧм пӧрадок серти да пайӧн стрӧитан объект вуджӧдӧм кузя кывкутӧмъяссӧ гражданин водзын стрӧитчысь збыльмӧдӧма тырвыйӧ.

Тайӧ пунктлӧн 2 пунктулын индӧм случайяс дырйи реестрысь гражданаӧс киритӧм йылысь решениесӧ, тшӧтш гражданинӧс реестрысь киритӧмӧн примитӧ уполномочитӧм орган тайӧ пунктлӧн 2 пунктулын индӧм лоӧмторъяс урчитӧм лунсянь 30 лунӧн.

18. Гражданинӧс реестрысь киритӧм йылысь примитӧм решение йылысь гражданинлы юӧртӧ гижӧмӧн уполномочитӧм орган тайӧ решение примитан лунсянь 10 уджалан лунӧн.

19. Реестрсӧ нуӧдӧны бумага вылын.
Коми Республика мутасын 

уна патераа керкаяс пайöн стрöитöмын 

участвуйтысьяслысь, кодъясöс урчитöм 

пöрадок серти пасйöма Коми Республика мутасын, 

кодъяслысь инöдсö да оланпас серти 

интересъяссö торкöма стрöитчысьöн, 

реестр лöсьöдан, нуöдан пöрадок да форма дорö

1 СОДТÖД
Форма
Коми Республика мутасын уна патераа керкаяс пайöн стрöитöмын

участвуйтысьяслысь, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн,
РЕЕСТР
	д/в № 

	Гражданин йылысь (ов, ним, вич) торъя юöр 

	Объектлӧн ним да места , кытчӧ гражданин сетіс сьӧмсӧ 
	Стрӧитчысьлӧн ним, инӧд серти котыртан форма да инпас (меститчанін), коді заводитіс стрӧитны тайӧ объектсӧ
	Стрӧитчыськӧд кырымалӧм сёрнитчӧмлӧн реквизитъяс
	Гражданаӧн сетӧм сьӧм мында
	Гражданинӧс реестрӧ пыртӧм (сэтысь киритӧм, юӧр вежлалӧм) йылысь решениелӧн кадпас да номер

	1
	2
	3
	4
	5
	6
	7


Коми Республика мутасын 

уна патераа керкаяс пайöн стрöитöмын 

участвуйтысьяслысь, кодъясöс урчитöм 

пöрадок серти пасйöма Коми Республика мутасын, 

кодъяслысь инöдсö да оланпас серти 

интересъяссö торкöма стрöитчысьöн, 

реестр лöсьöдан, нуöдан пöрадок да форма дорö 

2 СОДТÖД 
Форма
Коми Республикаса архитектура, стрöитчöм

да коммунальнöй овмöс министерствоö 
 _________________________________сянь,
(ов, ним, вич)
коді олö (кодöс пасйöма) татшöм инпас кузя:

_____________________________________
(индекс, пошта инпас,
_____________________________________
йитчан телефонъяс, электроннöй инпас (кор эм)
ШЫÖДЧÖМ

Кора пыртны менö,

_________________________________________________,

(ним, вич, ов)
Коми Республика мутасын уна патераа керкаяс пайöн стрöитöмын участвуйтысьяслöн, кодъясöс урчитöм пöрадок серти пасйöма Коми Республика мутасын, кодъяслысь инöдсö да оланпас серти интересъяссö торкöма стрöитчысьöн, 

реестрö

Тайö шыöдчöм дорӧ пукта :

1) паспортлысь либö мортöс эскöдысь мукöд документлысь копия; 

2) Коми Республика мутасын пайöн стрöитчöмын участвуйтан лöсялан сёрнитчöмлысь, сійö сёрнитчöм дорö содтöд артмöдчöмъяслысь (кор эм) копияяс (водзö – сёрнитчöм);

3) мынтысян документъяслысь копияяс, кутшöмъяс эскöдöны пайöн стрöитчöмын участвуйтысьлысь сёрнитчöм кузя мынтысян кывкутöмсö;

4) ёрдлöн оланпас серти вынсялöм решениелысь копия, мый эскöдö стрöитчысьöн гражданалысь инöд да оланпас серти интересъяс торкалöмсö сыкöд йитöдын, мый оз збыльмöд либö оз колана ногöн збыльмöд ассьыс могъяссö, мый артмö уна патераа керка пайöн стрöитöмын участвуйтан сёрнитчöмъясысь, мый кырымалöма пайöн стрöитчöмын участвуйтысьяс да стрöитчысьяс костын «Уна патераа керкаяс да мукöд эмбур объект пайöн стрöитöмын участвуйтöм йылысь да Россия Федерацияса öткымын оланпастэчас актö вежсьöмъяс пыртöм йылысь» Федеральнöй оланпас серти.

Сетöм юöрлысь збыльлунсö эскöда ____________________(кырымпас)

Меным тöдмöдöма, мый федеральнöй оланпастэчас серти тайö шыöдчöмкöд тшöтш индöма ме йылысь юöр обработайтöмлысь сöгласлунсö оланпастэчасöн урчитöм пöрадок серти.

__________________________        ____________________________________

(кырымпас)                                              (кырымпас гöгöрвоöдöм)

                                                                                     (О.Н.В)

Менӧ тöдмöдöма абу збыль юöрöн документъяс сетöм вöсна кывкутöм йылысь. 

_____________________________     ________________________________

(кырымпас)                                               (кырымпас гöгöрвоöдöм)

                                                                                 (О.Н.В.)

20__  вося  ______________ «___» лун

Вуджöдіс Кузнецова Н.А., 19 542 пас
